HITZAURREA

Practicumerako gida-proposamen honen ideia duela bi urte sortu zen.
Practicumeko zuzendaritzatik ikasleen plazak bideratu ondoren, alderdi
pedagogikoa lantzea guztiz beharrezkoa ikusi genuen. Horretarako, kalitate-
talde bat sortu nuen irakasle hauekin: Rosa Arruabarrena, Lourdes Sagarzazu,
Joseina Perez, Karmele Bujan, Itziar Iriondo, Gorka Ormazuri eta Carmen de
las Cuevas. Arrazoi desberdinak zirela medio, ezin izan zen lan hori burutu, eta
hasierako zirriborro batean geratu zen dena. Hala ere, irakasle horiei nahiz
Kalitatezko Katedrari eskerrak eman nahi dizkiet beren laguntzagatik eta
sortu zuten lan-giroagatik.

Ondoren, euskarazko materialak sortzeko 200leko deialdian, lan honi
jarraipen bat emateko aukera ikusi nuen. Lehenengo talde hartatik Carmen de
las Cuevasek, Gorka Ormazurik, Karmele Bujanek eta nik neuk jarraitu dugu
hainbat ekarpen eginez. Ikasturte bat igaro ondoren hasierako zirriborro hori
guztiz aldatuta dago, eta gida-proposamen ireki hau aurkezten dizuegu.
Practicumaren kalitatea hobetzeko balio izango dizuelakoan, agur bero bat:

Pello Urkidi Elorrieta.
Gidaren zuzendaria.



1.SARRERA

1.1 LANEKO PLANTEAMENDUA.

Gure helburua oso praktikoa zen: bai unibertsitateko irakasleei eta bai ikasleei
Practicum behaketa egiteko eta informazioa jaso ahal izateko tresna bat eskaintzea.

Gida batek, azken finean, alderdi asko uki ditzake, baina guretzat, lehenengo
saio honetan, oso garrantzitsua izan da unibertsitateko tutore eta ikasleengan arreta
jartzea. Horregatik, funtsean, haiek bete behar dituzten lanetara mugatu gara, eta
bereziki, gelaren behaketa egin ahal izateko tresnak eskaintzera. Gehienetan gure
ikasleei “eskola aztertzea” eskatzen diegu (ikastetxea bera, irakasle-taldea, gelako
ikasleak, tutorea, e.a.). Baina maiz, eskaintzen dizkiegun tresnak ez daude o0so
sistematizaturik, oso desberdinak dira elkarren artean eta, askotan urteetako
esperientzietan oinarriturik daude (marko teorikorik edo bestelako kontrasterik egin
gabe). Noski, azkenean, irakasleak bere ardura beteko du nahi edo ahal duen moduan;
baina, halere, alderdi askotatik ikusten da denontzat balio duen tresna baten beharra.

Horregatik, aurkezten dugun gida hau tresna irekia izatea nahi dugu. Irekia bi
zentzutan: denboraren poderioz irakaskuntza-faktoreak aldatuz joango direlako, eta
bestetik, irakasleak bere beharren arabera erabiliko duelako. Izan ere, lehenengo
urteetan erabili ondoren, eta unibertsitateko tutoreekin nahiz ikasleekin kontrastatu
ondoren, aldatuz joan beharko luke, gauzak hobetuz. Beste baldintzek ere -teknologia
berriak hezkuntza-sisteman sartzeak eta hedatzeak, adibidez- esparru berriak
irekiko dituzte. Erabilera ere irekia izan daiteke. Eskaintzen dugun tresna ez da gauza
itxia eta ez da guztia erabili behar. Irakaslearen arabera gauza batzuk gehiago edo
gutxiago sakon daitezke.

Horrela, jakinik Practicum l.a orokorra dela eta espezialitate guztientzako
komuna, gainerako behaketa-bideak irakasle tutorearen eskuetan geratuko lirateke.
Hau da, tutore espezialista bakoitzak erabakiko du nola eta zenbateraino landu bai
gelan egiten den interbentzioa eta bai unitate didaktikoaren garapena ere; betiere
gogoan izanik ikasleak beste Practicum egonaldi bat izango duela (Practicum 11.a),
bereziki goian aipaturiko bi esparru horiek (interbentzioa eta unitate didaktikoa)
landu, sakondu eta aztertu ahal izateko. Hala ere, hemen, modu orokorrean bada ere,
esparru honekin zerikusirik daukan aldagai bat proposatzen dugu. Gelaren
behaketarako bost aldagaien artetik lehenengo aldagaia (edukien antolamendua eta
jardueren sekuentziazioa) abiapuntu modura har daiteke, gero landuko den
interbentziorako eta unitate didaktikoaren garapenerako.

Hori guztia bideratzeko, hiru ataletan egituratu dugu gida (lkasleen
aurreiritziak, lkastetxearen behaketa eta Gelaren behaketa), garrantzi gehiena
gelaren behaketari eman badiogu ere. lzan ere, azken urteotan, eta arrazoi



ezberdinengatik, ikastetxeari buruzko informazioaren bilketak gero eta garrantzi
handiagoa zeukan. Hemen ere kontuan hartu dugu Practicumeko egonaldiak eta lanak -
memoriak, alegia- muga batzuk dituela eta ezin dela dena eskatu: hautaketa egin
behar dela. Alde horretatik, eta hezkuntza-sistemak irakasleen egungo lanean duen
eragina onartuz, alderdi pedagogikoa izan da gehien landu duguna. Unibertsitateko
tutorearen eskuetan gelditzen da hautaketa ikaslearen memoriari begira: aurkezten
diren material guztiak gainetik landu, edo aldagai pare bat edo hartu eta sakondu.
Hautaketa hori egiteko P 1 edo P lan aritzea kontuan hartu beharrekoa izango
litzateke.

Goian aipatutako gidaren hiru atalak hauexek dira:

A). Ikasleen aurreiritziak: oinarrian, eskolan lehenengo hartu-emana izan baino
lehen ikasleen aurreiritziak, kezkak, beldurrak e.a. ezagutzeko balio du. Lehenengo
bileretan nahiz Practicumeko egonaldia bukatu ondoren, konparazio eta aldaketak
ikusteko oso baliagarria izan daiteke.

B). Ikastetxearen behaketa: arestian esan dugun moduan ez da gure asmoa,
besterik gabe, ikastetxearen informazioaren bilduma bat egitea. Puntu honetan,
eskolako irakasleek gelako lanari begira garatu behar dituzten zenbait eginkizunetan
zentratu gara: bilera-motak, espezialistekin koordinatzea, beste irakasleekin
harremanak izatea, klaustroak, gurasoekin harremanak izatea, e.a.

C). Gelaren behaketa: Hemen, Antoni Zabalak (1995) egindako azterketa hartu
dugu oinarritzat. Bere iritziz, hezkuntza-praktikan sei aldagai hauek dira
garrantzizkoenak: Jardueren sekuentziazioa, irakasle-ikasle eta ikasle-ikasle
harremanak, gelako dinamika soziala eta espazioaren eta denboraren antolamendua,
edukien antolamendua, ikasmaterialak, eta ebaluaziorako irizpideak.

Guk sei aldagai hauek bostean bildu ditugu, edukien antolamendua eta jardueren
sekuentziazioa aldagai bakarrean batuz. Gure iritziz, bi horiek oso harreman zuzena
dute gelako programazioarekin eta interbentzioarekin, batez ere unitate didaktiko
baten garapenarekin, P 1l1.an gehiago sakontzen diren esparruekin, alegia. Hemen,
beraz, abiapuntu orokor bat nahikoa dela uste dugu.

Beraz, guk proposatzen ditugun bost aldagaiak hauexek dira:

1.- Edukien antolamendua eta jardueren sekuentziazioa: Irakasleak
irakaskuntza bideratzeko darabilen metodoa: ezagutza-arloen arabera edo
proposamen globalen arabera. Gero, ikuspegi esanguratsu batetik, aztertu beharko da
zenbaterainoko koherentzia dagoen lortu nahi dituen helburuen, landu nahi dituen
edukien eta, horretarako proposatzen diren jardueren artean.

2.- Gelako harremanak: Irakaslearen eta ikasleen artekoa eta ikasleen beren
artekoa. Azken finean gelan sortzen diren komunikazio-motak, gelako giro orokorra
etab. Eta horren barruan irakasleek nahiz ikasleek hartzen dituzten rol desberdinak:
parte-hartzaile, laguntzaile, koordinatzaile, e.a.



3.- Gelako antolakuntza soziala: denboraren eta espazioaren antolakuntza,
gelako taldekatze desberdinak (banaka, talde txikiak, talde handiak, e.a.) eta lantzen
diren eduki-motekin horrek daukan harremana.

4.- lkasmaterialak: mota desberdinak, ezaugarriak, testu-liburuen erabilera.
Egun gero eta garrantzi gehiago duten teknologia berrien eta beste baliabide
didaktikoen erabilera.

5.- Ebaluazioaren prozedura eta zentzua: irakaskuntza/ikaskuntzaren prozesu
osoa aztertzen duen ebaluazioa, eta ez bakarrik emaitzak neurtzen dituena.

Guretzat bost aldagai horiek sortzen duten antolamendua oso argia da eta asko
errazten dute behaketa egiteko bidea. Aldagai bakoitzak bere tokia izango du
txostenean, eta bertan sarrera teoriko bat eskaintzeaz gain, behaketa burutu ahal
izateko tresna zehatzak aurkeztuko zaizkio irakasle tutoreari eta, berak egoki iritziz
gero, baita ikasleari ere. Tresna horiei “leiar” izena emango diegu, arreta finkatzeko
puntuak azpimarratzen baitituzte. Dena den, irakasle tutoreak garbi eduki behar du
behaketa-tresna hauek proposamen modura hartu behar dituela eta, ondorioz,
hautatu, egokitu, edo kendu egin ditzakeela, beretzat interesgarrienak diren puntuak
aukeratuz. Hala ere, orokorrean eskema horri jarraitu arren, dezente aldatu edo
egokituko dugu, arestian aipatu diren ideiak eta landu diren beste material eta
esperientzia propioak kontuan hartuz. Ahalegin handiena behaketarako tresna edo
leiar horiek zehazten egin dugu, sarrera teorikorako lehen aipaturiko Zabalaren lana
oinarritzat hartuz.

1.2 HELBURU OROKORRAK.

Hiru helburu orokor ezarriko dira:
a). lkaslea eskola mundura hurbildu eta orokorrean ezagutu.

Ikaslearentzat, batez ere Practicum lean, ikastetxe batekin kontaktua izateko
lehenengo aukera da. Dena den, ez da zerotik abiatuko, ikasle izan den eta den heinean
barnean informazio dezente baitauka, baina oraingoan bere rola bestelakoa izango
denez, beste ikuspegi batekin begiratuko dio eskolari.

Horregatik, helburutzat, modu orokorrean ikastetxe zehatz bateko eguneroko
jarduna, antolaketa eta funtzionamendua ezagutzea hartu dugu, bereziki ikastetxeko
antolamenduak gelako irakaskuntzan duen eragina aztertuz.

b). Modu esanguratsu eta praktikoan, ikasleak ikasgelan eta eskolan duen eta
izango duen rola eraiki.

Hasieran irakaskuntzako aldagai nagusiak modu orokorrean ezagutu beharko ditu,
irakaskuntzako funtsezko pertzeptzioak, rolak eta jarrerak behatuz eta aztertuz.
Testuinguru honetan askotan zaila den irakaslearen eguneroko lana eta betebeharrak
kokatu beharko ditu. Horrek arazo konkretuen aurrean erabakiak hartzen lagunduko
dio eta, poliki-poliki, irakaskuntzarako behar diren zenbait instrumentu, baliabide,
estrategia eta metodo praktikan jartzen hasiko da.



¢). Irakaskuntzarako jarrera kritikoa eta gogoetazkoa sustatu.

Ikuspegi honetatik ezin da irakaskuntzaren transmisioa modu mekanikoan ulertu.
Alde batetik, irakaskuntza teorikoaren balioez konturatu behar du, hezkuntzaren
errealitatea aztertu eta ulertu ahal izateko eta baita haren planifikazioa eta
ebaluazioa egiteko ere. Azken finean, beste partaideekiko elkarrekintza aktiboa
bultzatu nahi da ikaslearengan.

Bestetik, ikasleak ikasgelako irakaskuntza-errealitatean kokatu beharko du bere
burua, bertako antolakuntza, baldintza psikopedagogikoak, kultura eta gizarte mailako
ezaugarriak kontuan hartuz.

Horiek guztiek, gainera, praktikaren etengabeko autoazterketa eta
autoezagutza garatzen lagundu beharko liokete.



2. PRACTICUMEKO IKASLEAREN AURREZAGUTZA,
AURREIRITZI ETA AURREUSTEAK.

2.1 SARRERA.

Edozein esperientzia berriren aurrean, pertsona bakoitzak aurretik izandako
bizipen eta oroitzapen guztiak dakartza, eta horiek, ikasleek bizi eta ikusiko duten
guztia bidera eta baldintza dezakete.

Practicumari gagozkiolarik, denok ditugu oroimenean itsatsirik bizi izandako
eskola-urteak eta garai horri buruzko iritzi, zirrara eta sentipenak.

Ondorioz, esperientziaren behaketa osoago bat egin ahal izateko, Practicumeko

ikasleak bere buruari ere behatu beharko lioke eta, horretarako, oso baliagarria izan
daiteke ondoren proposatzen dugun galdera-sorta.

Praktiketako Ikaslearen Aurrezagutza, Aurreiritzi eta Aurreusteen galdeketa
honen helburua, beraz, ikasleek ikastetxeetara joan aurretik Practicumari buruz
dituzten ideiak piztea, suspertzea eta eragitea da.

Irakasle tutoreak erabakiko du, beraz, ikasleak gordeko duen galdeketa hori
egunerokoa idazteko helburu bakarrarekin, edo bestela berak baliatuko duen
ikaslearen aurreiritziak aztertzeko.

Egiten dugun proposamenean multzo eta galdera asko azaltzen dira, agian gehiegi
mintegi-saio bakar batean guztiak landu ahal izateko.

Horrela, Unibertsitateko tutorearen eskuetan geratzen da berari interesgarrien
gerta dakizkiokeen galderak aukeratzea, bere helburuen arabera bidera ditzan.

2.2 BEHAKETARAKO TRESNAK

> lkastetxea

a Ikastetxea/eskola ezagutzen al duzu? Zer iritzi duzu ikastetxe
horri buruz?

a Zer iritzi duzu ikastetxearen kokapenari buruz?
a Ba al dakizu zer suposatzen duen ikastetxe baten antolaketak?

» Practicumeko lIrakaslea

m Zein dira irakaslearen betebehar nagusiak?

Q Nolakoa da, zure ustez, irakasle baten lana: gogorra, erraza,
polita, ardura handikoa...?

Q Zein harreman mota izan behar du bere ikasleekin?



m] Zer iritzi duzu praktiketako irakaslearen eginkizunen ezaugarri
hauei buruz: diziplina, puntualtasuna, talde-lanerako gaitasuna, haurrekiko
harremanak, ekimena....?

m] Zein izango da edo izan daiteke ardurarik edo betebeharrik
zailena?

» lkasgela eta taldea
a Ezagutzen duzu zu egongo zaren ikasgela? Zer iruditzen zaizu?

a Zein adinetako haurrak izango dituzu? Zein dira adin horretako
haurren ezaugarri orokor nagusiak?

a Zure ustetan, zein da gelako haurrekin izango duzun alderdirik
neketsuena eta zein zailena?

o Ikasle berezirik izango duzu? lzango bazenu, zein dira zure
galdera edo zalantza nagusiak?

» Practicumeko ikaslea: harremanak

a Nolako harremana izan beharko luke praktiketako ikasleak
irakasle tutorearekin: ikaslearen eta irakaslearen artean dagoenaren
antzekoa, lankideen artekoa, laguntzaileari dagokiona...?

Q Nolako harremana izan beharko luke praktiketako ikasleak
haurrekin: irakasle tutoreari dagokiona, lagunen artekoa, beste ikasle batek

eduki lezakeenaren parekoa...?

a Irakasleari dagokionaz gain, zein beste harreman izan behar du
praktiketako ikasleak (beste irakasleekin, ikasleekin, praktiketako
ikasleekin, gurasoekin, ...)? Eta nolakoa horietako bakoitzarekin?

» Practicumeko ikaslea: rolak

a Eskola-garaian inoiz izan al zen praktiketako ikaslerik zure
ikasgelan? Zer egiten zuen? Zer da, zure ustez, praktiketako ikasle batek
egin beharrekoa?

Q Zer ideia duzu ikasgelan egin behar duzunari buruz?

m] Zer ez da sartzen, zure ustez, egin behar duzunaren barruan?
Zergatik?

Q Praktiketako ikasleak ba al du ardurarik bere gain? Zein?



m] Inoiz izan al duzu irakasle izateko aukerarik? Nola ikusten duzu
zeure burua?

a lzan zara inoiz haur-talde baten arduradun? Nola jokatuko
zenuke?
a Zer iritzi duzu praktiketako ikasle izateak berekin dakartzan

ezaugarri hauei buruz: diziplina, puntualtasuna, talde-lanerako gaitasuna,
haurrekiko harremanak, ekimena....?..

» Practicumeko mintegia

Q Zer dakizu praktika-bilerei buruz?
m] Zertarako izan daitezke baliagarriak praktika-bilera hauek?

» Praktiketako txostena

o Ezagutzen duzu praktika-txostenik? Zer deritzozu?

a Zein da txostenaren helburua?

a Zer kenduko zenuke eta zer gehituko praktika-txostenean?
Q Zertarako da egunkaria? Nola idatzi behar da?

» Unibertsitateko tutorea
a Nolako laguntza jasotzea espero duzu unibertsitateko
tutorearengandik?

a Zure ustez, zein dira gutxieneko betebeharrak unibertsitateko
tutoreak Practicuma gainditutzat emateko?



3. IKASTETXEAREN BEHAKETA

3.1 SARRERA.

PRACTICUMaren ikasgaiari dagokionez, lrakasle Eskolako ikasleek arrazoi asko
dituzte eskolaren antolamenduan arreta jartzen hasteko. Eskola aipatzen dugunean
pentsatzekoa da ez garela ari haren ezaugarri fisikoei buruz bakarrik; ikaskuntza eta
irakaskuntzaren prozesuan parte hartzen duten eta bestelako lanetan ere aritzen
diren guztiak antolatzeaz ari gara. Atal honetan, dena den, ikastetxearen
funtzionamendu egokia ziurtatuko duen antolaketa izango dugu batez ere aztergai,
eta, horretarako, gelako tutoreaz baliatuko gara, tutorearen ekintza eta jokabideetan
ere islatzen baita eskolaren antolaketaren alderdi erreal eta praktikoa.

Gaiari egoki heltzeko, ezinbestekoa zaigu aipatzea aurreko azken hamarraldian
Hezkuntza Erreforma indartu ahala ikastetxe bakoitzaren autonomia ere handitzen
joan dela. Horrela, ikastetxe bakoitzaren funtzionamenduak autonomia gehiago
erdietsi du, eta, ondorioz, antolakuntza egoki bat eduki beharrak hartu du
lehentasuna. Gainera, kontuan hartu behar dugu azken urte hauetan indartuz joan dela
hezkuntza-kalitatearen beharra, eta kalitate-premia horrek berak eskatu duela
ikastetxea behar bezala antolaturik egotea.

Aldi berean, ez dugu ahaztu behar egungo gizartean, behar gorriak eraginda,
geroz eta atzerritar familia gehiago iristen ari direla hainbat herrialdetatik.
Populazio-mugimendu horren aurrean, irakasleek, oro har, garbi ikusi dute talde
antolatu baten gisa erantzun behar dietela arraza, kultura eta hizkuntza
desberdinetako ikasle horiei.

Azkenik, gogora dezagun Euskal Herrian bereziki hiru hezkuntza-eredu ditugula
(A, B eta D ereduak), baita hainbat eskola-sare ere, eta halaber, horiek eragin bat
dutela gure herriko ikastetxeen antolaketan.

Horrek guztiak gure behaketa gidatu edo baldintzatu egingo du, eta hain zuzen
ere, aipatutako arrazoi horietan aurkitu ahal izango ditugu antolaketaren zenbait
ataletan hartutako erabakien zergatiak.

Aipatutako hori guztia gogoan izanik, gure ikasleak eskolaren antolaketa
aztertzeari ekingo dio, eta horretarako, aldamenean izango duen irakasle tutoreaz
baliatuko da. Antolaketa ongi aztertzeko, PRACT ICUMeko ikasleak, aipatutako guztia
ez ezik, ikastetxeak darabilen irakaskuntza-metodoa ere o0so kontuan izan beharkodu.

Horrela, ikastetxe bat antolaketa-unitate bat izango da guretzat; ikastetxeak
lan-motibazioak sortzeko eta bateratzeko gune bilakatu behar du bertako eguneroko
bizitzan parte hartzen duten kide guztientzat (guraso, haur, irakasle eta baita
praktiketako ikasleentzat ere).



Dagoeneko, XXI. mende honetan nagusitzen ari den ikaskuntza eraikitzaileari
esker, 0so ezagunak egin zaizkigu Hezkuntzaren hiru zutabe nagusiak: ezagutzen
ikastea (ezagutzak eraikitzen laguntzea), egiten ikastea (ezagutzak praktikan
Jjartzen irakastea), izaten ikastea (ikasleari bere nortasuna eraikitzen laguntzea).

Hiru zutabe horien bidez ikasleekin burutu beharreko tutoretza-lana ondo
prestatzea izango litzateke gure lehen zeregina. Bestalde, ikastetxeak hori ere
kontuan harturik eratuko ditu ikasleen hezkuntzarako mesedegarriak diren
funtzionamendu- eta antolakuntza-arauak, egiturak, baliabideak eta abar.

» IKASTETXEAREN CURRICULUMA ETA IKASGELAKO JARDUNA

PRACTICUMeko ikaslea, beraz, irakasle tutorearen jardueratik abiatuko da
I kastetxeko Curriculuma atzemateko. Gure practicumeko ikasleak irakasle tutorearen
curriculum-mailako planifikazio-ohiturak araka ditzan lortzea du helburu bide horrek
eta, horrela, eskolaren antolaketa aztertzea.

Argi dugu tutoreak erabaki kolektiboetan oinarritu behar duela bere ikasgelako
programazioa, nahiz eta irakaskuntza-lana ikasgela batera mugatuko den. Beraz,

ikasgelan nahiz ikastetxean, tutoreak lana era kolektibo batez (irakasleen artean,
talde-lanean) egingo du:

1. I kasgelako irakasle espezialistekin batera prestatuko du
ikasgelaren dinamika eta ebaluazio-saioa

2. Ikasgelako beste irakasle espezialistekin (ingeleseko,
psikomotrizitateko eta musikako irakasleekin) koordinaturik egingo du lan.

3. Ikasgelako tutoreak, ikasturteko Ikastetxearen Curriculum
Proiektua lantzean, talde hauekin elkarlanean hartu beharko ditu erabakiak:

a) Maila bereko tutoreekin

b) Ziklo bereko tutoreekin

c) Etapa bereko beste tutoreekin

d) Arloetako irakasle-taldeekin

€) Zuzendaritzarekin

) Gurasoekin

g) lkastetxeetatik kanpo dauden beste erakundeekin

» IRAKASLE TUTOREAREN HARREMANAK ETA ZEREGINAK

PRACTICUM ikasgaian, ikasgela abiapuntu izanik, irakaslearen eguneroko
zereginetarako erabakigarriak izan daitezkeen harremanak zerrendatuko ditugu
ondoren, eta antolakuntzaren alderdiak garbi atzemango ditugu bertan:

» 1. Taula: lrakasleak bere zereginetan dituen harremanak

TUTORETZA-LANA

TUTORETZA-JARDUERAK

TUTOREA - lIkasgelako programazioa.

IKASGELA - Tutoretza-orduak

TUTOREA ETA IRAKASLE| - Ikasgelako programazio- eta
ESPEZIALISTAK ebaluazio-saioak
IRAKASLE-TALDEEN BILERAK: - lkasturtean zehar Curriculum

- Maila bereko tutoreak
- Ziklo bereko tutoreak
- Etapa bereko tutoreak

- Arloetako espezialistak

Proiektuari buruzko erabakiak hartzea

- Koordinazio-bilerak

ZUZENDARITZA-TALDEAREKIN
ELKARLANEAN

- lkastetxeko Curriculum Proiektua
garatzea

- Koordinazio-bilerak.

HARREMANAK IKASGELAKO| - Ikastetxeari buruzko informazioa
GURASOEKIN ematea
- Gelako urteko programazioa azaltzea
- Haurrari buruzko bilerak bideratzea
IKASTETXETIK KANPO DAUDEN| - Hezkuntza-zerbitzuetatik
BESTE HEZKUNTZA-ZERBITZU| informazioa jasotzea
BATZUK, TUTORETZA-LANERAKO| Zerbitzuekin harremanak
MESEDEGARRIAK:

- Giza zerbitzuak: Udalaren
gizarte-laguntza

- Hezkuntza arloko beste erakunde
eta zerbitzu batzuk

- Berritzegunea (PAT), ...

koordinatzea

3.2 BEHAKETARAKO TRESNAK.

Goian jasotako taulan argi ikus daiteke noraino zabal daitezkeen tutorearen
harreman- eta lankidetza-esparruak, eta gure praktiketako ikasleak beti kontuan izan

beharko du hori.

I kasgelako programazioa hezkuntza-ziklo bakoitzaren arloetarako ordenaturiko eta
sekuentziaturiko unitate didaktikoen multzo bat denez, tutoreak modu bikoitzean
bete beharko du bere lana:

a) Era kolektiboan: Curriculum-proiektua landuko duen talde batekin

elkarlanean.

b) Bakarka: subjektu aktiboa den heinean, erabaki kolektiboetan oinarrituz eta

programazio orokorra bere ikasgelako programaziora egokituz.

Atal honetan ikastetxeari buruz ari garenez, irakasle tutorearen harremanak eta
lankidetzak erabiliko ditugu ikastetxearen funtzionamendua eta antolaketa
aztertzeko, eta horretarako, noski, haren lan kolektiboa izango dugu aztergai.

Behaketaren beste aldagai batzuk sakondu nahi izanez gero, testu-amaieran
doakizuen eranskina balia dezakezue.

Lana era kolektiboan egiten denean, ikasgelako tutorearen honako jarduera
hauek azter ditzakegu, betiere kontuan izanik proposatzen duguna modu irekian ulertu
behar dela, ikastetxe eta irakasle bakoitzaren egoerak desberdinak direlako.

> lkasgelako koordinazioa

Q Koordinatzen al dira ebaluazio-saioak?

a Jasotzen al du informazioa ikasle-talde horren ardura izan duten
aurreko tutoreengandik?

a Trukatzen al du ikasleei buruzko informazioa taldeko beste
irakasleekin (ingelesa, psikomotrizitatea, musika)?

m] Eztabaidatzen al ditu beste irakasleekin sor daitezkeen arazo
guztiak?

Q Programatzen al ditu beste irakasleekin errekuperazio-lanak?

Q Koordinatzen al ditu laguntzak eta orientazioa?

Q Kanpoko ekintzak eta aisialdi-tarteak koordinaturik bideratzen al
dituzte?

a Bultzatzen al da talde-lana irakasleen artean?

> lrakasle-taldeekin bilerak.

Maila bereko beste tutoreekin.

a Nolakoa da ikasgai berdinen eta desberdinen arteko
koordinazioa?

Q Nola antolatzen dituzte eskolaz kanpoko ekintzak?

Q Nolakoa da lan-metodoa?

Q Zein dira ebaluazio-irizpideak?

a Nola eztabaidatzen eta bideratzen dituzte ikasleen arazoak?
Ziklo bereko beste tutoreekin

a Elkarri pasatzen al diote aurreko ikasturtean ikasleei buruz jaso

den dokumentazio guztia (notak, txosten pertsonala, bilera bakoitzeko

aktaren laburpena, asistentzia eta diziplina-txostena)?

a Koordinatzen al dute Curriculum programazioa/planifikazioa?

Etapa bereko beste tutoreekin.

a Nola bideratzen da edukien sekuentziazioa eta ziklotan
banatzea?
a Nolakoa da ziklo eta etapen arteko koordinazioa?

Arloetako irakasle taldeak (sailak)

m] Denon artean prestatzen al dute programazioa?

» Zuzendaritzarekin elkarlanean:

m] I kasketa-buruarekin adosten al da programaziorako prestatu

behar den materiala?

m] Nola aztertzen eta bideratzen dira ikasleen kasu bereziak

zuzendaritzarekin, AC1/CEI',?

Q Nola tramitatzen da ikasleen dokumentazio guztia?

' ACI: Adaptacion Curricular Individualizada. CEl: Curriculum Egokitzapen

Indibiduala.

13



» Gurasoekin egin beharreko lana:

Q Ematen al zaie gurasoei ikastetxearen barne-jarduerei buruzko
informazioa?

m] Gurasoei nola ematen zaie beren seme-alaben jarrera eta
errendimendu akademikoari buruzko informazioa?

a

» lkastetxetik kanpo lantzen diren harremanak:

Q Zein dira gehien erabiltzen diren giza zerbitzuak? Zertarako?

Q Zein hezkuntza-erakunderekin dute harremana? Nolakoa da
harreman hori?

m] Zein kasutan jartzen dira harremanetan berritzegunearekin
(PAT) eta beste hezkuntza-zerbitzuekin?

4. GELAREN BEHAKETA.

Interbentzio-fitxa honetako atal bakoitzean azaltzen diren orientabideak
abiapuntutzat har ditzake irakasleak, irakaslearen jarduna laburbiltzeko eta
jardun horri buruz praktiketako ikasleak dituen iritziak eta ateratako ondorioak
jasotzeko.

4.1 EDUKIEN ANTOLAMENDUA ETA JARDUEREN
SEKUENTZIAZIOA.

A. Sarrera teorikoa

Jardueren helburu nagusia edukiak lantzea izaten da. Interbentzio-unitatea
zenbat eta gehiago zabaldu —jardueren sekuentziazio txiki bat, unitate didaktiko
bat, e.a. -, orduan eta eduki-kantitate eta eduki-mota gehiago landuko dira. Baina
edukiak aurkezteko moduak, horien artean sortzen diren harremanak, e.a. 0so
desberdinak izan daitezke. Normalean, irizpide batzuen arabera antolatzen dira.
Edukiak aurkezteko asmoz, edukien artean proposatzen diren antolamendu eta
loturei edukien antolamendua esaten zaie.

Jakin badakigu, edukiei buruzko azalpenak sakabanaturik egin arren, horien
artean harremanak eta loturak sortuz gero, asko handitzen direla erabiltzeko eta
ulertzeko aukerak. Horregatik ez da harritzekoa irakasleen ahalegin handienak
esparru horretan egitea, hots, banaka edo oso maila zehatz batean ikusi diren
edukiak eredu integratuago edo osatuago batean eskaintzea. Honela bada,
garrantzitsua da bi galdera hauei erantzutea: zer irizpide erabiltzen da edukiak
antolatzeko? zer arrazoiren arabera hautatzen eta banatzen dira irizpide horiek?

Egun hiru eduki-mota bereizi arren -kontzeptualak, prozedurazkoak,
jarrerazkoak-, historikoki, edukien sailkapena eta antolamendua jakintzagaien edo
irakasgaien arabera egin izan da Oro har, matematika, musika, hizkuntza,
geografia eta antzeko multzoetan bildu dira. Horren ondorioz, unitate didaktikoak
ere ikasgai edo diziplina horien arabera antolatu dira. Gainera, eskolan irakatsi
beharreko edukiak hautatzeko orduan, ohiko antolamendu akademikoa hartu da
oinarritzat, Unibertsitatearena alegia. Horregatik, Unibertsitate edo mundu
akademikoaren edukiek asko baldintzatzen dute eskolarako hautatutako eduki
hauen antolaketa, haiek markatzen baitute edukien logika formala.

Hala ere, edukien antolaketa eta zatiketa hau ez da beti hain garbia izan. XX.
mendean proposamen berriak hasi dira sortzen, oro har metodo globalak deitu
izan direnak. Hasieran, askotan, sen onak edota errealitatearen logikak berak
eskatutako loturak eta harremanak egiten zituzten. Gero, jakintzagaien -
psikologia, pedagogia, soziologia, e.a. — eta zientzia-epistemologiaren garapenean
oinarrituz, aukera honen aldeko argudioak zabaldu eta sakondu egingo dira.
Horrela, XX. mendearen hasieraz geroztik, pertsonok garatzen ditugun ikaskuntza-
mekanismoak aztertzen hasiko dira egile batzuk, eta teoria berriak sortuko
dituzte. Giro horretan, ikasleek, edozein ikaskuntza-prozesuren aurrean, modu
sinkretikoa -Clapareden hitzak- edo globala -Decrolyren teoria- garatuko dituzte,

errealitatea horrela atzematen baitugu. Ezinezkoa da, orduan, ikasi behar duguna
eta ikaskuntza-prozesua elkarrekin egokitzea.

Horrela, teoria berriak ikaskuntzaren eta pertzepzioaren psikologian
oinarritu baziren ere, geroago hezkuntza-soziologiak eta epistemologiaren irizpide
berrien bidez sortutako bestelako ikuspegiak indartuko ziren; batzuk,
hezkuntzaren azken helburuak berrikusiz, eta besteak, errealitatea bere
osotasunean ulertzeko beharra azpimarratuz. Proposamenak asko izan ziren arren,
lau metodo global nagusituko dira:

a. Decrolyren interesguneak: ikaslearentzat motibagarria den
gai bat aukeratu ondoren, behaketaren, asoziazioaren eta
espresioaren bidez jakintza-arlo desberdinen integrazioa
bilatzen du.

b. Kilpatrick metodoaren proiektua: muntaia edo objektu baten
ekoizpena edo prestaketa bideratuko du: makina bat, ikus-
entzunezko bat, eskolako baratza, eskolako egunkaria, e.a.

c. Ingurunearen ikerkuntza: Italiako Hezkuntza Elkarte
Mugimenduak garatua. Kasu honetan, metodo zientifikoa
erabiliz -arazoa, hipotesia, baliotasuna-, errealitatearen
ezagutza eraikitzen saiatuko dira ikasleak.

d. Lanerako proiektu orokorrak: taldeka nahiz banaka egindako
ikerketaren bidez txosten bat egin eta aurkeztu egin beharko
da.

Ikuspegion arteko aldeak handiak dira, baina garrantzitsuena hezkuntzaren
azken helburuan aurkitzen da. Jakintzagaien ikuspegitik, hezkuntza bideratzeko
haria jakintzagaia edo irakasgaia bera izango da, hots, hezkuntza-antolamenduan
diziplina, aldi berean, tresna eta helburu nagusia izango da.

Metodo globalean berriz, ikaskuntza-prozesuaren protagonista ez da
jakintzagaia edo ikasi behar denaizango, baizik eta ikaslea bera. Horrek ikaslearen
beharrak -ahalmenak, interesak eta motibazioak- kontuan hartzera b ultzatzen du.
Ikuspegi globalean, jakintzagaiak ez dira inoiz oinarrizko azken xedeak izango,
hezkuntzaren helburuak lortzeko bitartekoak baizik. Horrela, proposatutako
hezkuntza-helburuek izango dute lehentasuna, jakintzagaien eduki desberdinen
balioak baldintzatuz, eta, ildo beretik, ikaslea eta bere hezkuntza-beharrak izango
dira antolamenduaren erreferente nagusiak. Ikasteko edukien garrantzia, beraz,
heziketarako duten ahalmenean datza, eta ez bakarrik jakintzagairako duten
garrantzian.

Beste aldagaiekin egingo den modura, hemen ere gogorarazi beharko da, egun,
oro har, gelan egiten dena ez zaiola metodologia bakar bati egokitzen. Bi ikuspegi
horien artean aukera asko daude, bakoitzetik hartzen dugunaren arabera.
Horregatik, jarrera eklektiko hauek geroz eta zabalduagoak daude irakasleen
artean, eta oso normala izaten da, ohiko sekuentziazioaz gain, lan-proiektu edo lan-
txostenei ere leku bat egitea. Horrela, irakasleek, irakasgaien planteamenduetatik
abiatuta, eta irakasgaien gizarte-balioaren inguruan gogoeta eginez, beren
kontzeptu-nukleoetan oinarritutako proposamenak egingo dituzte, eta diziplinak
ikasleen interesa sortzen duten gaiekin lotzen saiatuko dira.

Beste maila zehatzago batean, baina aurrekoarekin loturik, jardueren
sekuentziazioa dugu. Orain arte nagusi izan den klase magistralaren aurrean, geroz
eta konplexuagoak diren sekuentzia didaktikoak zabaltzen ari dira. Horren
konplexutasuna ez dago fase desberdinek osatutako egituran, jarduera horietan
bertan baizik. Adibide gisa, ondoren, eta asko sinplifikatuz, ohiko eredu eta
metodo global baten sekuentziazioaren faseak zehaztuko dira. G. Bini (1977)
egilearen proposamenari jarraiki (Zabala 1995:54), ohiko eredu magistralean lau
fase bereiz ditzakegu:

a. lrakasgaiaren azalpena.

b. Testu-liburuan oinarriturik, banakako ikasketa.

c. lkasitako edukiaren errepikapena, elkarri laguntzarik eman
gabe eta eztabaidatu gabe.

d. lrakaslearen “epai-ematea” (nota jartzea), ikasleak ikasi duen
ala ez jakiteko.

Beste alde batetik, metodo global baten adibide gisa, hona hemen
ingurunearen ikerketa-faseak:

a. lkasleen errealitate gatazkatsuarekin zerikusia duten
jarduera motibagarriak abiapuntutzat hartu.

b. Egoera horrek sortzen dituen galdera eta arazoak azaldu.

Erantzun intuitiboak edo hipotesiak proposatu.

d. Informazio-iturriak hautatu, eta ikerkuntzaren planifikazioa
eta diseinua egin.

e. Datuak bildu, sailkatu eta aztertu.

f. Ondorioak atera eta orokortasunean aztertu.

g. Adierazpena eta komunikazioa.

o

Bigarren hori ikusita, konplexuagoa dela esateaz gain, zer gehiago esan
dezakegu? Merezi al du konplexuagoa izatea? Hobetzen al ditu benetan ikasleen
ikasketak? Zerbait gehiago jarri ala ken daiteke? Zer? Eta batez ere, zein dira
gure arrazoiak balorazio batzuk edo besteak egiteko?

Lehenago, edukien antolamenduan azpimarratu den moduan, gure helburua ez
da metodo eta sekuentziazio desberdinak konparatzea eta balioestea. Hezkuntza-
egoeraren arabera, denak izan daitezke baliagarriak, eta normalean, neurri
handiago edo txikiagoan, irakasle gehienek denak erabiltzen dituzte. Helburuak,
orduan, hauexek izango lirateke: irakaskuntzaren eta ikaskuntzaren prozesuan
parte hartzen duten aldagaien identifikazioa egitea; prozesu horretan norberak
duen rola asmatzea; eta ahal izanez gero aldagai horiek hobetzea. Horretarako,
proposatutako hezkuntza-helburuen eta erabiltzen diren aldagaien arteko
koherentzia aztertu behar da, eta ikaskuntza esanguratsua ziurtatzen duten ikusi.

Ondoren, ikuspegi orokor batetik bada ere, taula honetan metodo eta
teknika nagusiak laburbilduko dira.

» 2.Taula: Irakaskuntzarako metodoak eta teknikak
METODOA BITARTEKARIA TEKNIKAK IRAKASLEAREN
ZEREGINAK
I. Magistrala Irakaslea - Azalpena Adierazpena/
- Frogak komunikazioa
- Galderak
1. Aktiboa Taldea - Taldeko lana Animazioa/
- Lan autonomoa antolakuntza
- Proiektuak
- Jolas pedagogikoak
- Kanpo Irteerak
I11.Programatua |Materiala - Eskuliburuak Ekoizpena
- Material didaktikoa | /€raPilera
- Dokumentuak
- I rakaskuntza
programatua
- Ikus-entzunezkoak
- I rakaskuntza
ordenagailu bidez

B. Behaketarako tresnak.

Orain arte azaldu den teoria horren inguruan, behaketa zehaztu ahal izateko
arreta-puntu batzuk daude, guk “leiar” deitu ditugunak. Baina, leiar zehatz horiekin
hasi baino lehenago, teorian eman diren ideia nagusiekin eta, bereziki, taulan
eskematikoki adierazten direnekin has liteke. Kasu honetan, arreta bi esparrutara
bideratzeko daude leiar horiek: edukien antolamendura eta jardueren
sekuentziaziora.

> Edukien antolamendua

o Oro har, gelako programazioa zein irizpidetan oinarriturik
dago ? Ezagutzera eman al dira irizpide horiek?

m] Edukien antolamendua globala al da? ala irakasgaietan
oinarritua?
=] Biak erabiliz gero, zein kasutan erabiliko da bata eta zein

kasutan bestea?

a Kasu bakoitzean, nagusiki, zein eduki-mota lantzen da ?

] Hezkuntzako helburu eta edukien arteko koherentzia handia
al da? Desadostasuna gertatuz gero, nolakoa da? non gertatzen da ?

a Orokorrean irakasleek, ikasliburua erabili arren, erabiltzen al
ditu beste eduki eta antolamendu-mota batzuk -unitate didaktiko
alternatiboak, ikerketa-proiektuak, lan monografikoak, e.a-?

m] Irakasleak, berak sortu edo egokitutako materialak erabiltzen
al ditu ?
a Zein ikasketa-mota nagusitzen da: aurkikuntza autonomoa,

aurkikuntza gidatua, oroimenean oinarritua, hipotesien planteamendua,
simulazio-jokoak, jasotze-prozesua...?

a Arlo desberdinetan zein ariketa-mota nagusitzen da?
Ikasleekin zein trebetasun lantzen da: sailkatu, buruz ikasi, aztertu,
interpretatu, informazioa errepikatu, konparatu, laburtu, deskribatu,
azaldu, argudiatu, planifikatu, ... ?

m] Ikaskuntza-jardueretan zein hizkuntza nagusitzen da,
ahozkoa ala idatzizkoa?

a Ikasleek zein euskarri-mota daukate lanak egiteko:
ikasliburua, kontsultarako liburuak, mapak, jokoak, ordenagailuak, ... ?

» Jardueren sekuentziazioa: ikaskuntza esanguratsua errazten
duten baldintzak.

a Ikasleen aurrezagutzak atzemateko jarduerak egiten al dira ?

m] Jarduerek proposatzen dituzten edukiak esanguratsuak eta
funtzionalak al dira ikasleentzat?

m] Ongi egokitzen al dira ikasle bakoitzaren garapen-mailarekin ?

a Egiten diren proposamenak, ikasleek hurbilen duten garapen-
zonaldera egokitutako erronkak dira?

a Ikasleek gainditzeko modukoak al dira egiten diren
proposamenak?
a Eduki berriek ba al dute loturarik ikasleen aurrezagutzarekin?

horretarako eragiten al dute ikasleen gatazka kognitiboa eta aktibitate
mentala?

a Aldeko jarrera bultzatzen dute? motibagarriak dira ?

a Bultzatzen al dute buruestimua ikasleengan, egin dituzten
ahaleginek merezi izan dutela azpimarratuz ?

a Laguntzen al diote “lkasten ikasi” ohiturari, ikaslearen
autonomia indartuz?

4.2 IRAKASLE ETA IKASLEEN ARTEKO ETA IKASLE ETA
IKASLEEN ARTEKO HARREMANAK

A. Sarrera teorikoa.

Jarduera-multzoak sekuentzia didaktiko modura ulertzen baditugu,
komunikatzeko hainbat aukera eskainiko dizkigute, baina, berez, ez dute
irakaskuntzaren funts osoa betetzen edo eskaintzen, hots: irakasle, ikasle eta
edukien artean sortzen diren harremanak. Jarduerak, azken finean, gelan gara
daitezkeen komunikazio desberdinak bultzatzeko tresna dira, besterik ez; eta
egoera horietan sortzen eta gertatzen diren harremanek irakasle nahiz ikasleen
eginkizun desberdinak definitzen dituzte. Horrela, jardueren sekuentziek
hezkuntza-ondorio desberdinak izango dituzte, errazten dituzten harreman-moten
arabera.

Aspaldian, hezkuntzaren inguruko eztabaida bat topatu ohi dugu mahai
gainean: ikasleek irakaskuntza-prozesuan izan beharreko parte-hartzea. Ohiko
ikuspegiaren arabera, irakaslearen eginkizuna ezagutzaren transmisore eta
emaitzen kontrolatzaile izatea besterik ez da izan orain arte. “Dakitenak”
irakasleak dira eta horien eginkizun nagusia ikasleei ezagutzak eskaintzeko
informazioa eta beste tresna batzuk bideratzea da: azalpenak eman, proiekzioak
egin, irakurri, monumentu edo museoak bisitatu, e.a. lkasleak, bere aldetik,
ezagutza hori aurkezten zaion moduan barneratu behar du, eta, horregatik,
errepikapena —geroz eta berdinagoa hobea- ikasteko estrategia nagusi bilakatzen
da. Ikuspegi horretatik, ikas prozesua aldaketarik gabeko informazioaren
errepikapena da, oroimenean grabatu beharko lukeen kopia hutsa. Ikuspegi honek,
noski, baldintzatu egingo ditu gelako harreman-motak.

Beste zenbait ikuspegik sekuentzia didaktiko desberdinak proposatzen
dituzte. Azken finean, eskola batean gauza asko eta oso desberdinak ikasten dira,
hezkuntza-xedeak ere desberdinak direlako. Hezkuntza-helburuek, eta horiekin
loturik dauden edukiek eragin handia dute irakasle-ikasleen partaidetzan eta
partaidetza horren ezaugarrietan, askotan zeharo baldintzatuz.

Beraz, garbi geratu behar du, irakasteko eta ikasteko edozein egoeraren
ondorioz, harreman interaktiboak sortzen direla, bai irakaslearen eta ikasle(ar)en
artean, eta baita ikasleen beren artean ere. Bultzatzen edo galarazten dutenaren
arabera, bai irakaslearen irakasteko estiloek (transmititzailea, galdetzailea,
asoziatiboa edo permisiboa) eta bai aukeratutako metodoek ere (tradizionala,
aktiboa edo programatua), harreman-mota desberdinak sortzen dituzte.

Berriro ere azpimarratu behar da egungo joera eklektikoa dela, eta ez dela
estilo bat bestea baino hobea; hezkuntza-egoera desberdinak daudela, eta, horren
arabera, mota askotako estilo, estrategia eta harremanak garatu behar direla.

Ondorengo taulan,
metodoen ezaugarrien laburpena ageri da, kasu bakoitzean duen erabilgarritasuna
kontuan izanik:

funtsezko

lau

ikasketa-estiloen eta

irakaskuntza-

» 3. Taula: Irakaskuntza-estiloen eta ikasketa-metodoen laburpena

ESTILOAK

ERABILGARRITASUN
TXIKIA

ERABILGARRITASUN
HANDIA

TRANSMITITZAILEA

- Materiari

garrantzi

handia ematen dio

- lkasleei garrantzi gutxi

- Trebatzaileak denbora
murritzean ahalik eta
informazio-kopururik
handiena ematen du.

- Ikasleen egoerarekin bat

- Irakaslea ikasleen
egoerara moldatzen da eta
horren araberako
azalpenak ematen ditu:
helburuak deskribatzen

ematen die i i i

ez datorren testu idatzian d!tu, edukiak eglturatzen

oinarritzen da ditu, zehaztu egiten ditu.
GALDETZAILEA - Irakaslea ikasleek parte | - Taldeak parte har dezan
Honi ematen dio har dezaten ahalegintzen ahaleglntzen da _|rakaslea.
garrantzia: da. - Abisatu, k_motklbziltu eta
- Materiari - Erantzun  puntualak gsPontlzneo ! eT('uk aeren

eskatzen ditu u galdera irekiak egiten
- lkasleei ditu; erantzunak

(galderak/asmakizunak)

erabiltzen ditu

ASOZIATIBOA

-lkasleei garrantzi handia
ematen die
- Materiari garrantzi

gutxi ematen dio

- lrakasleak konfiantza
gutxi du ikasleengan.
Ikasleek lan egin dezaten
saiatzen da, baina ez du
haiengandik gauza handirik
espero.

- Zuzendu eta aldatu
egiten du. Ez du laguntza
eragingarririk proposatzen

- lrakasleak erabateko
konfiantza du ikasleengan.
Pertsona izateaz gain,
baliabidea ere bada.

- Bere zeregin nagusia
norbanakoaren eta
taldearen ikaskuntza
erraztea da

PERMISIBOA

Garrantzi
dio honi:

- Materiari

- lkasleei

gutxi ematen

- I rakasleak
pasiboa  du.
pasatzea  atsegin
helburuak eta
kontuan hartu
kasurik egin gabe.

jarrera
Denbora
du,
ikasleak
gabe,

- Irakasleak ikasleei haien
mailara egokitutako
kalitatezko dokumentuak
ematen dizkie.

- Gutxitan esku hartzen
du eta galdera zehatzei
erantzuten die.

B. Behaketarako tresnak

Beste ataletan bezala, sarreratxo teorikoa egin ondoren, aldagai honen
inguruan behaketa egin ahal izateko puntu batzuk eskaintzen dira. Puntu horiek,
gure behaketarako leiar bihurtuko dira, esparru horretan aurki daitezkeen
ezaugarririk interesgarrienak horien bidez ikusi ahal izateko. Aurreko koadroa ere
erabil daiteke abiapuntu orokortzat. Noski, askotan aldagai honetan lantzen diren
ezaugarriak, beste atal bateko ezaugarriekin osa daitezke.

» lrakaslearen funtzioa ikuspuntu konstruktibistatik.

a Irakaskuntza-jarduera malgutasunez planifikatzen al du,
ikaslearen beharretara egokituz?

a I kasleen ekarpenak eta ezagutzak kontuan hartzen al ditu?

a Jarduerei zentzua ematen saiatzen al da, ikasleei ongi
ulertzen eta ikusten lagunduz, proposatutakoak interesa duela eta
egingarria dela ikusaraziz?

m] Ikasleek laguntza egokiarekin baina beren ahaleginaren bidez
gainditu ditzaketen erronkak proposatzen al ditu irakasleak?

a Irakaskuntza eta ikaskuntzaren prozesuan, zailtasunen
aurrean, laguntza egokiak eskaintzen al ditu?

a Saiatzen al da ikasleen galdera eta zalantzak argitzen?

a Irakasleak ematen al ditu lanak egiteko jarraibideak? Noiz
eta nola egiten du?

a Azaltzen al ditu lanen helburuak?
m] Bultzatzen al du lanen inguruko hausnarketa?
m] Laguntzen al du ikasteko prozesuan, aurreko ezagutzekin

harremanak ezarriz eta berriekin zabalduz?

a Elkarrenganako errespetua eta konfiantza nagusitzeko eta
komunikazioa maila guztietan bultzatzeko giroa sortzen du?

a Bultzatzen al du irakasleak debatea eta elkarrizketa?
a Bultzatzen al du ikaslearen autonomia?
a Baloratzen al du ikaslea bere gaitasunaren eta ahaleginaren

arabera ? bultzatzen al du autoebaluazioa, aniztasunean arreta jarriz?

Q

» lkaslearen partaidetza.

a Gelako nahiz kanpoko lanak egiteko motibatuak daude?

a Ikasleek zein aukera dute lanak eta jarduerak proposatzeko
eta erabakitzeko?

m] Arazo pertsonal nahiz taldekoak aurkezteko aukerarik
badute?

m] Zer harrera egiten zaie beren ekimenei ? nola bideratzen
dira?

a Idazten al dute gelatik kanpo bete beharreko lanik?

Erabiltzen al dute agenda pertsonala?

a Gida moduan, ba al dago talde-txartelik gelako hormetan,
lanerako proposamenak, konpromisoak eta erabakiak islatzeko?

a Ba al du tresna eta aukerarik egin behar den lana norberak
erregulatzeko?

a Ikasleek elkarri zuzentzen al dizkiote lanak? Ematen al
zaizkie horretarako jarraibideak?

4.3 GELAREN GIZARTE-ANTOLAKUNTZA.

A. Sarrera teorikoa.

Historikoki, edozein taldetako pertsona gazte bat heztea, oro har, banakako
prozesu bat izan da. Nahiz etxean gurasoekin, nahiz lantegietan artisau-maisuekin,
horrela egin izan da hainbat urtetan. Goi mailako taldeetan ere irakurmena,
idazmena, musika edo bestelako ikasketak banaka irakasten ziren. Oinarrizko
hezkuntza hau -irakurmena, idazmena, .... kultura orokorra deitzen dena - gizarte
osora zabaltzea pentsatzen hasi zirenean, talde handiak egiteko beharra ikusi
zuten.

Horrela hasiko dira lehenengo taldekatze-erak, eta XVI. mendearen
bukaerarako, esaterako, gero ohiko bihurtuko den taldekatze-era bat sortuko da:
berrogeita hamar lagun inguruko taldeak, sexu eta adin berekoak, tutore edota
irakasleen talde baten ardurapean. Herri txikietan, ordea, jende gutxiago
zegoenez, talde heterogeneoak onartzen ziren. Horrekin lotuta, espazio eta
denboraren banaketa zehatza egingo da.

Horrelako talde handietan gizarte-antolakuntza eta harremanak nahiko
errazak dira; aldez aurretik erabilitako irizpide bateratuak aplikatuz -sexu, adina,
ahalmenak, jatorri soziala, e.a. - sailkatutako pertsona desberdinak biltzea da
kontua. Taldea eta gizarte-harremanak egituratu egingo dira, ordena eta diziplina-
arazoei aurre egiteko. Aldi berean, ikasleen arteko konparaketak eta lehia
bultzatuko dira.

X1X. mendearen bukaeran eta XX.aren hasieran, bai ikastetxeak eta bai gelak
ere beste modu batean antolatzeko proposamen berriak sortuko dira, eta horrela,
hainbat urte iraun duen eredu bakar horri alternatibak sortuko zaizkio: talde
txikiak —-finkoak nahiz mugikorrak -, lan-taldeak, ezaugarri desberdinak bateratzen
dituzten taldeak, tailerrak, txokoak, bakarkako lanak, e.a. Noski, antolamendu
berri honek badu zerikusirik, batetik, hezkuntza-filosofian sortzen ari diren
ikuspegi berriekin, eta, bestetik, praktika pedagogikoak dituen ondorioekin.
Horrela, lan-taldeak sozializazioa eta elkarlana bultzatu nahi du, aniztasunaren
tratamendua erraztu nahi du, talde dinamikan sortzen diren arazoak konpontzen
saiatu nahi du, e.a.

Beste aldagaietan gertatzen den moduan, kasu honetan ez dago zuri ala beltz,
alegia, ez da erabaki behar taldekatze-era bat edo gelako antolamendu bakar bat,
hura ideala balitz bezala. Egun, eztabaida akademiko edo teorikoaz gain, praktikan,
irakasleek jarrera eklektikoak aplikatzen dituzte, antolaketa-modu desberdinak
nahasiz. Argi eduki behar da, ordea, hezkuntza-egoera bakoitzak gelako
antolamendu bat edo bestea eskatzen duela eta, antolamendu bat edo bestea
hautatzean, kontuan hartu behar dela zer helburu lortu nahi diren eta zer eduki
landu nahi diren.

Ez dugu aztertuko ikastetxeetako taldekatze-modua, gelakoa baizik. Kasu
honetan, lau aukera ditugu:

a. talde handia, ikasle guztiak bilduz.
b. talde txikiak, finkoak.

c. talde txikiak, mugikorrak.

d. banakako taldeak.

Denboraren eta espazioaren banaketa, beste gai batzuekin harremanak eduki
arren gai honekin harreman zuzena duenez gero, atal honetan bildu dugu. 1zan ere,
espazioan taldekatze malgu bat egin nahi badugu, barruko altzariek eta horien
banaketak horretarako aukera eman behar dute. Ikasturtean zehar planifikatu ez
diren egoerak, ikasleen interesak, baliabide edo aukera berriak -erakusketa bat
adibidez- aprobetxatu ahal izateko, ordutegiak ere malgua izan behar du.

B. Behaketarako tresnak

» Taldearen ezaugarriak.

a Maila eta kopurua

m] Neska-mutilen kopurua

m] Hizkuntza-egoera.

m] Integrazio-maila

m] Beste ezaugarri aipagarririk?

> Taldekatzea.

a Zein da gehien erabiltzen den taldekatze-mota -talde handia,
txikiak, banakakoa-?

a Talde txikiak zein helbururekin egiten dira?
a Kasu bakoitzean, zein eduki-mota lantzen da?
m] Nola aldatzen da irakaslearen zeregina kasu bakoitzean?

» Gelako dinamika soziala.
m] Oro har, gelako giroa egokia al da lanerako, harremanak
sakontzeko, e.a...?

a Gelako lanak nahiz kanpokoak bideratzeko motibaturik
agertzen al da ikasleen aurrean?

a Gelako arauak nola erabakitzen dira? Eta, errespetatzen al
dira?
a Ba al dago arduraren banaketarik? Zein irizpiderekin?

a Zein dira arau esplizituak eta inplizituak? Zer esan daiteke
eta zer ez ? Noiz, nola, zertarako?

a Zer trebetasun sozial ikasten dira? Laguntzako egoerak
bultzatzen al dira? eta eskatu eta ematekoak?

m] Zein dira rol nabarmenenak? Ba al dago liderrik?

a Ba al dago jarrerak justifikatzeko eta arrazoitzeko egoera
eta aukerarik? eta erabaki komunak elkarrekin hartzeko?

a Noiz gertatzen da giro-sakabanaketa eta nahastea? Zein dira
horren arrazoiak? Nola bideratzen dira egoera horiek?

a Zein dira gehien gertatzen diren gatazkak?
a Nola hartzen dute parte ikasleek? Eta irakasleek?
a Gatazka oso larria bada, zer tresna ditu irakasleak hori

bideratzeko?

» Espazioaren banaketa.
a Nork eta nola banatzen du gelako espazioa? Zein
irizpiderekin?

a Espazioaren banaketan aldaketak gertatzen al dira? Nolakoak,
noiz, zertarako?

=] Jarduera zehatzak garatzeko ba al dago txoko berezirik -
informatikako txokoa, kontsultarako txokoa, plastika-txokoa, e.a. -?

» Denboraren banaketa.
a Nola eta nork egin du ordutegiaren banaketa ? Ba al dago
espaziorik aukera askeko jardueretarako?

m] Ordutegian aldaketak egiten al dira? Egitekotan, nork egiten
ditu eta zertarako?

=] Zer irizpiderekin egina dago ordutegia?
a Zer alde dago goizeko eta arratsaldeko saioen artean?
a

4.4 IKASMATERIALAK.

A. Sarrera teorikoa.

Askotan aldagai honen garrantzia baztertua izan da, eta jarrera hori ez da
koherentea benetan duen garrantziaz jabetzen bagara. EQungo irakaskuntzan duen
eragina oso handia da, eta maiz irakasleen lana bideratzen du modu zorrotzean.
Beste aldagaiekin duen menpekotasuna nabarmena da: tailerretan lan egin ahal
izateko espazioari eta denborari eskaintzen zaion erabilerarekin loturik dago; lan
monografikoak egin ahal izateko, kontsultarako materialak eduki behar dira
liburutegian edo gelan; lan-taldearen antolamendua laborategiko tresna edo
informatikako aparatuen arabera egin daiteke modu batera edo bestera, ... e.a.

Definizioa oso orokorra bada ere, irakasleari erabakiak hartzeko irizpideak
eta jarraibideak ematen dizkion material eta tresna guztiak lirateke
ikasmaterialak. Material hauek guztiz baliagarriak dira irakaslearen plangintzan
eta irakaskuntza/ikaskuntzako esku-hartze zuzenean nahiz ebaluazioan, eta
halaber, bere lanaren hausnarketan. Gehiago zehazteko eta nolabaiteko
antolamendu bat emateko, honelako sailkapen bat egin daiteke, irizpide
desberdinen arabera:

» Interbentzio-eremu desberdinen arabera. Eremuak hiru izan daitezke:
hezkuntza-sistema orokorrari dagokiona, hezkuntza-soziologia edo
psikopedagogia esaterako; edo ikastetxearekin zerikusirik dutenak, hala
nola plangintzaren proiektu kurrikularrak eta zikloko sekuentziazio-
proposamenak; edota gelan erabil daitezkeen materialak.

» Intentzionalitate edo eginkizunaren arabera: hausnarketa teorikoei
buruzko liburu edo artikuluak; beste materialak erabiltzeko gida
didaktikoak, ikasliburuak, ikus-entzunezko programak, alderdi zehatzei
buruzko adibideak,...

» Eduki eta antolamenduaren arabera. Materialak ikuspegi integratzaile
eta orokorretan edo diziplinetan zentraturik egon daitezke. Edo bestela,
eduki-motaren arabera antolaturik: prozedurak lantzekoak (adibidez plano
edo mapen interpretaziorako direnak, grafikoak eraiki eta ulertzekoak);
eduki kontzeptualak (ikasliburuak, monografikoak, entziklopediak, ikus-
entzunezko programak, e.a.); edo jarrerazko edukiak lantzekoak (zehar-
lerroak lantzeko proposamenak).

» Aurkezten den euskarriaren arabera: inoiz gehiegi baloratzen den
arbela bera; papera (ikasliburuak, monografikoak, entziklopediak eta
hiztegiak, koaderno eta fitxa desberdinak, e.a.), ikus-entzunezko material
estatikoak (diapositibak, gardenkiak) edo dinamikoak (bideoa, multimedia);
beste euskarriak erabiltzen dituzten materialak: laborategikoak,
psikomotrizitatekoak, esperimentuetakoak, simulazio-jokoak, e.a.

Guk, batez ere, irakasleek nahiz ikasleek gelan eta gelatik kanpo erabiltzen
dituzten materialei eta baliabideei erreparatuko diegu. Edozein material
aztertzerakoan kontuan hartu behar diren irizpide batzuk emango ditugu, eta,
ondoren, adibide gisa, teknologia berriei buruzko arreta-puntu batzuk zehaztuko
ditugu (hori, nahi izanez gero, beste baliabide eta materialekin egokitu daiteke).
Adibidez, hain eztabaidatua (eta aldi berean hain erabilia) izan den eta oraindik
ere den ikasliburuari buruzko oso komentario aberatsak eta iradokitzaileak -
abantailak, desabantailak- egiten ditu Antoni Zabala berak?, eta oinarri bezala
erabil daiteke behaketa sakonagoa egin ahal izateko.

Behaketa errazteko bi taula aurkezten ditugu, eta bertan, baliabide
materialak, batez ere gela barruan erabiltzen direnak, eta baliabide didaktikoak
bereiz daitezke. Azken horretan, gela barruan nahiz kanpoan ere erabil daitezkeen
baliabide berezi batzuk sartu dira.

2 ZABALA VIDIELLA, A., (1995), La practica educativa. Como ensefiar,
Barcelona: Grao, 180-181. or.

B. Behaketarako tresnak.

> Baliabide materialak.

> 4. Taula: Baliabideak eta materialak

BALIABIDEAK

BETI

MAILZ

GUTXI

INOIZ EZ

- lkasliburua

- Unitate didaktiko alternatiboak

- Prentsa, aldizkariak

- Mapak, planoak, maketak

- Grafikoak, taulak, iturri
estatistikoak,...

- Kontsultarako materialak
(monografikoak, aldizkariak,
entziklopediak, hiztegiak,...)

- lturri dokumentalak, iturri
literarioak,...

- I kus-entzunezko ohiko
baliabideak (diapositibak,
argazki-makina eta argazkiak,
irratia, telebista, bideo/filmak,
gardenkiak, magnetofoiak,...)

-Teknologia berriak
(ordenagailua, internet,
multimedia-materiala,...)

- Simulazio-jokoak, komikiak,...

» lkasmaterialak aztertzeko irizpideak.

Aurreko taulan (4. Taula: Baliabideak eta materialak) eman dugun zerrendak
aukera-sorta zabal bat aurkeztu nahi zuen. Interesaren arabera, batzuk besteak
baino gehiago lant daitezke. Ondoren, edozein material aztertzean (argitaletxeko
proiektu bat, ikasliburuak, adibidez) kontuan hartu beharreko irizpideak emango
ditugu, eta gero, behaketa zehatzago bat egiteko adibidea (teknologia berriak):

a Inplizituki edo esplizituki, zein dira atzemandako materialen
hezkuntza-helburuak? Bat al datoz ikastetxeko helburuekin?

a Eta gela horretako ikasleei adierazitako helburuekin?

a Material hauek erabiliz egiten diren jarduerek zer lotura dute
landu nahi diren edukiekin?

m] Jardueren eta edukien progresioa eta antolaketa egokia al
da?

=] Material hauek irakaskuntza esanguratsua bultzatzen al dute?

a Ikasleen aurrerapenak nolakoak diren aztertzeko aukera

ematen al dute?
a Nabaritu al duzu hutsunerik materialaren aukeraketan? Zein?

a Materialak ongi egokitzen al dira eskolak daukan
testuinguruan?

m] Proposatzen diren gaiak edo estrategiak eskolako kulturari
eta lan egiteko moduari egokitzen al zaizkio?

» Behaketarako adibide zehatza: teknologia berrien erabilera

a Ordenagailuak gela arruntean integraturik al daude? Zein dira
horren alde onak eta txarrak?

a Informatika-gela berezirik al dago? Zein dira horren alde
onak eta txarrak?

a Eskaintzen al da oinarrizko informatika-heziketa (testu-
prozesadorea, zuzentzaile ortografikoa, taula eta grafiko sinpleak
egitea, e.a.)?

m] Beste erabilerarik ere egiten al da? Adibidez: lanen edo
aldizkarien maketazioak, multimedia materiala erabiltzea, interneten
informazioa bilatzea, posta elektronikoaren bidez komunikatzea -
eskolako beste gelekin nahiz kanpoko eskolekin-, e.a.

=] Ba al dago oinarrizko ezagutzak lantzeko jarduera
planifikaturik?

a Ordenagailuekin egiten diren lanak, espresuki ikasleen gauzak
lantzeko egiten al dira? Ala beste sekuentzia zabalago batean
integratzen dira, beste eduki mota batzuk ere lantzeko?

a Ezagutzen al ditu irakasleak hezkuntza-baliabideak jasotzen
dituzten web helbideak?

a Erabiltzen al ditu irakasleak multimediek eta internetek

eskaintzen dituzten aukerak?

a Aniztasuna lantzeko erabiltzen al ditu? Adibidez: laguntza-

ariketak, sakontze- edo zabaltze-ariketak ...

> Baliabide didaktikoak.

Batzuk gelatik kanpo erabiliko dira eta beste batzuk barruan.

> 5. Taula: Baliabide didaktikoak

BALIABIDEAK

BETI

MAIZ

GUTXI

INOIZ EZ

- Inkestak eta elkarrizketak

- Behaketarako jarduerak

- Museoak, industriak, ... bisitak
hainbat ekipamendutara.

- Geografia-, historia- eta arte-
ibilbideak.

- Kanpoko egonaldiak (natur
eskolak...)

- Eztabaidak eta mahai-inguruak,
elkarrizketak...

- Eskemak, mapa kontzeptualak...

- Arloko koadernoak egitea

- Ahozko aurkezpenak

- Ikerketa-proiektuak

- Problemak ebaztea edo
konpontzea

- Dramatizazioak, simulazio-
jokoak...

- Testu-iruzkinak

Kasu honetan, hausnarketa garrantzitsuena irteerei buruzkoa litzateke: alegia,
sekuentzia pedagogiko baten barruan egiten diren edota jarduera soil bat den,
besterik gabe; programazio barruan kokatzen saiatzen den; joan aurretik eta
ondoren kanpoan landu behar diren gauzak prestatzen eta sakontzen diren, ...

33



4.5 EBALUAZIOA.

A. Sarrera teorikoa.

Ebaluazioa ezinbesteko elementua da edozein heziketa-prozesuri buruz ari
garela ere. Dena den, gure hezkuntza-tradizioak ebaluazioa ulertzeko modu hertsi
eta zehatza du, ikasleen emaitzak bakarrik aintzat hartzen dituela. Horrela,
irakasleek, administrazioak eta baita ikasleek ere, eskolako maila desberdinetako
helburuak zenbateraino lortu diren jakiteko tresnatzat dute/dugu ebaluazioa, eta,
ebaluazioak duen sustraitze sendoagatik, oso zaila zaigu beste modu batean
erabiltzea. Azken finean, gure eguneroko jardunean, ebaluatzea epaitzea da, eta,
zehatzago, ikaslea epaitzea (ustez, heziketa-prozesuko gainerako aldaerak horren
gainetik baitaude).

Azken urteotan, hala ere, pedagogiaren bide berrienek beste ebaluazio-mota
bat proposatu izan dute, ikasleen emaitzetara mugatzen ez dena. Prozesuak
aztertzen dituzte, bai pertsona mailakoak eta bai talde mailakoak ere, eta, beraz,
ebaluazioa ulertzeko modu desberdinak aurkituko ditugu, desberdinak eta
nahasiagoak beharbada. Ebaluazioak, nor aztertu eta zer aztertu galderari
erantzun nahian, aukera asko eskaintzen ditu. Nor galdera egitean ikaslea
datorkigu burura, tradizioaren indarra handia baita, baina hor daude, halaber,
taldea edo irakaslea bera ere, eta gorago joz, eskolako lan-taldea eta hezkuntza-
interbentzioan parte hartzen duten gainontzeko elementuak ere bai. Zer galderan
igar daitezkeenak, berriz, ikaslearen prozesu edo emaitzak, erabilitako
prozedurak, irakaslearen interbentzioak, metodologiak... dira.

Ebaluazioak ez du edo ez luke interpretazio bakarra izan behar, eta horrexek
zailtzen eta zabaltzen du, hain zuzen ere, gaur egungo heziketa-prozesuetan
ebaluatu beharrekoa, horren konplexutasuna dela kausa; hezkuntza-prozesua
globala izanik, antzekoa beharko luke ebaluazioak ere. Baina, izaera global hori
onartu arren, askotan ebaluazioaren objektua zehaztu beharra sentitzen dugu,
ezinezkoa baita momentu bakoitzean ebaluatu daitekeen guztia kontuan hartzea.
Zergatik ebaluatu behar dugu? Galderari erantzuten ahalegintzea lagungarri izan
dakiguke unean uneko gure objektua zein den zehazteko: zer nori ebaluatu behar
zaion, nola egin, jasotakoa nola adierazi, etab.

> Nola ebaluatu.

Esan bezala, ebaluazioaren izaera zeharo aldatu da azken urteotan, eta,
ondorioz, bestelako kontzeptuak eta terminoak azaldu dira horren ezaugarriez
hitz egiteko orduan. Horrela, ebaluazio integratzailea aipatzen da, eta horren
barruan biltzen dira hasierako ebaluazioa, ebaluazio erregulatzailea eta azken
ebaluazioa.

Aurreko paragrafoan aipaturiko laurak, ebaluazioaren atal desberdinak izan
arren, guztiak ere osotasun baten parte dira, ezin baita ikaslearen garapenean
interbentzio egokirik egin hari buruzko informazio zehatza eta jarraitua eduki

ezean. 1zaera JARRAITU honek izugarrizko garrantzia du gaur egungo hezkuntza-
sisteman eta aurrera atera nahi diren metodologietan.

Ikasle bakoitzaren izate berezia onartzen badugu, ohartuko gara
bakoitzaren abiapuntua bakarra eta berezia izango dela; helburuak eta prozedurak
baldintzatuko dituela. Hori horrela izanik, hasierako ebaluazioak ikasle
bakoitzaren abiapuntuan kokatuko gaitu, eta, noski, hezte-prozesuan hartu
beharreko neurriak eta bideak baldintzatuko ditu. Irakaslea, Zabalak® bere
liburuko 207. orrialdean jasotzen duen moduan, honako galdera hauei erantzuten
ahaleginduko da: Zer daki irakatsi nahi diodanaz? Zer esperientzia izan du? Zer
ikasteko gai da? Zein dira bere interesak? Zein da bere ikaste-estiloa?.

Horrela planteaturik, ebaluazioa dinamikoa da, prozesu bat, eta, era berean,
pertsonala eta aberatsa. Bestalde, bere izaera bakarrak, ikasle bakoitzaren
prozesua zaindu beharra eskatzen du, interbentzioa bakoitzaren beharretara
egokitu beharko baita, eta horretarako daukagu ebaluazio erregulatzailea. Hori
ikaslearen ikaste-prozesuaren jarraipen ahalik eta zehatzena egiteko erabiliko
dugu.

Azkenik, ikaslearen azken emaitzek eta ezagutzek azken ebaluazioa deitzen
duguna osatuko dute. Baina ebaluazioa ez da hemen bukatzen, prozesu osoaren
balorazioa faltatuko baita oraindik; horretarakoebaluazio integratzailea erabiliko
dugu, bertan aurretik egindako ebaluazio guztiak batuz eta prozesuari buruzko
ikuspegi globala lortuz, eta, gainera, oso erabilgarria izango da erabakitzeko zer
izango den aurrerantzean gaizki egina eta zer gorde beharrekoa.

> Zer ebaluatu.

Ebaluazioak, prozesu bat den heinean, ez du egun jakin bat eta bakarra
izango, eta ez da froga bat egitera mugatuko; ikaskuntza eta irakaskuntzaren
prozesuan etengabe parte hartuko du, heziketa-ekintzak eskatzen duen
hausnartzearen iturri edo abiapuntu izango baita. Egiten ari garenaren behaketa
da, eta, beraz, baita heziketa-ekintzan parte hartzen duten guztiena ere.
Heziketa-prozesua, lehen esan bezala, konplexua denez, ez dago erantzun
definitiborik, eta horrek etengabe hausnarketa egitera bultzatzen gaitu: ikasle,
talde eta egoera bakoitzaren arabera interbentzio-bidea moldatuz, aldatuz eta
zehaztuz.

Azken garaiotako ikuspuntuen arabera atzeman daitekeen ebaluazioaren
izaera konplexua dela medio, ez du erraza irakasleak bere zeregina ongi egitea.
Zer aztertu asko du alde batetik, eta, bestetik, ohiko ebaluatze-inertziak datozkio
nahi gabe. Horrela, kontuan hartu beharko ditu curriculumak eskatzen dizkion hiru
helburu-multzo nagusiak, hau da, ezagutzazko, prozedurazko eta jarrerazko
helburuak, eta, bestalde, horiek guztiak gogoan dituela planifikatu beharko du
bere interbentzioa. Ebaluazio on batek, noski, hiru multzoak izango ditu kontuan,
eta horien araberako ekintzak eta behaketak egingo ditu, ebaluatu beharreko

® ZABALA VIDIELLA, A, (1995:207),

subjektu bakoitzari ahalik eta erantzunik egokiena emateko, prozesuaren garapena
ikusiz eta hartu beharreko neurriak edo bideak argituz.

Irakasleak, beraz, badaki ebaluazioa etengabeko jarduna dela, eta gu
horren jakitun gara, eta erreferentzia hori gogoan dugula behatu beharko diogu
irakaslearen lanari. Baina, era berean, bere izaera globalaren jakitun gara, ideiak
praktikan jartzean gertatzen diren zailtasun eta ezintasunak ere ez zaizkigu
arrotz, eta ondorioz, irakaslearen eguneroko jardunean ebaluazioak duen lekua
behatzen ahaleginduko gara, ofizioaren alde errealaz jabetzeko.

B. Behaketarako tresnak.

Egunerokoaren behaketan galdera hauei erantzuten ahalegin gaitezke, jakinik
ez dela gauza bera irakasleak egin nahiko lukeena, edo bere ustez egiten duena,
eta gelan benetan gertatzen dena. Ondoren zerrendatuko ditugun galderak
behaketan lagungarri gerta dakizkioke praktiketako ikasleari, irakasle bakoitzaren
ebaluatze-prozesuaren eta tekniken nondik norakoak argiago ikusi ahal izateko:

> lrakaslearen ebaluazioa.

a Zer ebaluatzen du irakasleak?

a Zertarako ebaluatzen du?

a Haurraren zein alderdik edo zailtasunek arduratzen du?

m] Eguneroko jardunean, zein dira irakaslearentzat garrantzizko
balioak?

a Zer leku dute ezagutza-helburuei buruzko ebaluazioek?

a Ekintza berezirik egiten al da hori zehatzago aztertu ahal
izateko?

a Zer leku dute jarrerazko helburuei buruzko ebaluazioek?

o Ekintza berezirik egiten al da hori zehatzago aztertu ahal
izateko?

a Zer leku dute prozedura-helburuei buruzko ebaluazioek?

m] Ekintza berezirik egiten al da hori zehatzago aztertu ahal
izateko?

a Ba al du, ebaluazioan, denbora-antolaketarik?

=] Zein metodo erabiltzen du behatutakoa jasotzeko?

a Nola erabiltzen du gero hori?

a Prozesuaren ebaluaziorik burutzen al du? Nola?

36



Q

> lkaslearen txostenaren fitxa.

Ez da erraza, noski, irakaslearen behaketa hori ongi egitea, adar asko baititu
bere ekintzak, baina, dena den, badugu tresna errazagorik ebaluazioaren zati edo
alderdi bat modu zehatzagoan jaso eta behatu ahal izateko, eta tresna hori
ikaslearen txostena da. Orokorrean irakasle guztiek dituzte horrelako txostenak,
eskolaren betebeharra baita horrelako txostenak egitea.

Ikaslearen txostenak aztertzean, irakaslearen ebaluazioari buruzko
informazio ugari jaso dezakete, eta, gainera, irakaskuntzari buruzko alor
garrantzitsu bati buruzko mekanika ikasi; ahalegin gaitezen, bada, ahalik eta etekin
handiena ateratzen.

Ikaslearen informea behatzeko modu bat doakizue ondoren, egin beharrekoa
modu zehatzagoan egin ahal izateko. Dena den, beti ken edo gehi diezazkiokegu
puntuak proposamen honi.

» Formatua.

m] Zergatik du zatiketa hori?

=] Zer formatu darabil eta zergatik?

a Zein dira formatuaren hutsune nagusiak eta zein haren
abantailak?

a Zein dira bertan jasotzen diren gaiak?

a Zer gai falta da?

o Zertaz informatzen du? Prozesuez, emaitzez, beharrez,
mugez,...

a Ikasle guztiek informe berdina al dute?

> Betetze-lana.

a Nola betetzen dira? Denak modu berean?

a Zer erreferentzia darabil informea betetzean? Helburu
orokorrak? Taldearen erritmoa? lkaslearen garapena?

a Zenbatean behin betetzen dira?
a Zenbat denbora eskaintzen zaio betetzeari?

> Erabilera.

m] Zertarako erabiltzen dira nagusiki?

a I kasleekin nola eta zertarako erabiltzen dira?

a Beste irakasleekin bateratzen edo komentatzen al ditu?
Zertarako?

a Gurasoekin erabiltzen al ditu? Nola? Zertarako?

a Non gordetzen dira? Gerora erabiltzen dira? Zertarako?

> Balorazioa.

Q

Q

Q

Q

Q

Zein gai gehitu edo kenduko zenuke bertatik?
Formatua aldatuko zenuke?

Betetze-sistema zer iruditzen zaizu?

Beste zer edo zertarako erabil liteke txostena?

Zein antzekotasun eta desberdintasun atzeman ditzakezu

beste mailakoekin konparatuz.

6. ERANSKINA: IKASTETXEAREN
FUNTZIONAMENDUA.

IKASTETXEAREN KUDEAKETA: ZUZENDARITZA ETA
PARTAIDETZA-ORGANOAK

» Kide anitzeko organoak: Osaketa eta funtzionamendua.

a Eskola-kontseilua.
a Irakasleen klaustroa.
a Gurasoen batzarra (estatutuak eta funtzionamendua).

» Pertsona bakarreko organoak:

a Zuzendaria,
a I kasketa-burua
a ldazkaria.

» Gobernu-organoen eta Hezkuntza Administrazioaren arteko
erlazioa:

a Ikuskaritza.

IKASTETXEAREN ANTOLAKUNTZA

> Antolakuntza administratiboa:

a Ikasleen ikastetxean duten atxikipena.
m] Irizpideak.
m] Dokumentazio-zerbitzua:  Eskolako liburuak, txosten

akademikoak, psikopedagogikoak, etab. ..
» -—Antolakuntza ekonomikoa:

a Zuzkidurak.

a Aurrekontuak, etab. ..

> -Antolakuntza akademikoa. lkasleak:

a Ikasleak banatzeko eta elkartzeko moduak.
a Aukeraketarako irizpideak (adina, ezagutzak, etab.)
m] Ikasleak sustatzeko irizpideak: ikasturteen arabera,

ezagutza-alorren arabera, etab. .. .

m] Hezkuntza-premia bereziak dituzten ikasleen arreta:
laguntza-zerbitzua.

a Lanbiderako edo/eta ikasketetarako orientabide pertsonala.

a Tutoretzak: Ikasle bakoitzaren ezaugarriei arreta eskaintzea.

IKASTETXEKO LANGILEAK

» lrakaskuntzako langileak:

a Irakasleak talde eta alorrei atxikitzea...
=] Irakasleen lanaren plangintza eta koordinazioa egitea.
a Irakasleen lana hobetzeko jarduerak prestatzea.

» lrakasle ez diren langileak:

a Ikasleekin izan beharreko jokaeran bete beharreko
jarraibideak.

a Ikastetxearen bilakaeran betetzen duten tokia, etab...

m] Zerbitzu bereziei atxikiriko langileak.

m] Irakasleen eta ikasleen Ilaguntzarako psikopedagogia-
zerbitzua.

=] Gizarte-laguntzarako zerbitzua- Beste batzuk...

ESPAZIO ETA HORNIKUNTZEN BANAKETA:

m] I rakaskuntza-espazioak (Gelak,gimnasioa....).

m] Laguntzarako espazioak (Gizarte-laguntzailea, Logopeda...).

m] Gestio eta erakunde mailako espazioak (Zuzendaritza,
idazkaritza..)

a Zerbitzu osagarriak (Jangela, liburutegia..)

AUZOA:

a Kokapen geografikoa, ikastetxearen inguruneko egoera sozio-
ekonomiko eta kulturala

m] Bertara iristeko garraiobideak

a Eraikuntzak

a Ingurune sozio-linguistikoa

IKASTETXEKO CURRICULUM~-PROIEKTUA ETA IKASTETXEKO
HEZKUNTZA-PROIEKTUA

> Proiektuaren filosofia

a Proiektuaren oinarri diren printzipioak:
a berezitasun-maila,
a biltzen dituen alderdiak,

a hizkuntzaren trataera.
» Proiektuaren zehaztapena. Lerro orokorrak

Helburuak: gutxieneko helburuen zehaztapena (alorren, zikloen eta
mailen arabera).

Helburuen esparrua:

m] Hezkuntzaren alor guztiak jorratzen al ditu? (ezagutzaren.
afektibotasunaren, motrizitatearen... garapena).

=] Oinarrizko ohiturak ? (jendetasuna, ikasteko ohiturak, etab.)

a Ezagutzak irakasteaz gain ikasleen garapen orokorra ere

lantzen al da?

a Orientabide metodologikoak: edukiaren eta estrategia
metodologikoen trataera. Materialen eta baliabideen erabilera.

a Ebaluazioa: ebaluatzeko sistemak eta moduak.

m] Irakasleak egin behar duen ebaluazioaren erabilera
diagnostikoa.

m] Errekuperaziorako bideen eta tresnen berrikuspena.
» Parte hartzea Proiektu Pedagogikoa egitean

a Gurasoak, irakasleak, ikasleak, etab. ..
» Kultur jarduerei buruzko plana

a Irakasleei, ikasleei, gurasoei eta abarri zuzenduak:

irtenaldiak, erakusketak, emanaldiak, txapelketak,...

AURKIBIDEA
HITZAURREA.

1. SARRERA.

1.1 LANERAKO PLANTEAMENDUA.
1.2 HELBURU OROKORRAK.

PRACTICUMEKO IKASLEAREN AURREZAGUTZA, AURREIRITZI
ETA AURREUSTEAK.

21 SARRERA.
2.2 BEHAKETARAKO TRESNAK.

IKASTETXEAREN BEHAKETA.

3.1 SARRERA.
3.2 BEHAKETARAKO TRESNAK.

. GELAREN BEHAKETA.

4.1 EDUKIEN ANTOLAMENDUA ETA JARDUEREN
SEKUENTZIAZIOA.

A). Sarrera teorikoa.
B). Behaketarako tresnak.

4.2 IRAKASLE-IKASLE ETA IKASLE-IKASLE
HARREMANAK.

A). Sarrera teorikoa.
B). Behaketarako tresnak.

4.3 GELAREN ANTOLAKUNTZA SOZIALA.

A). Sarrera teorikoa.
B). Behaketarako tresnak.

4.4 1KASMATERIALAK.

A). Sarrera teorikoa.
B). Behaketarako tresnak.

4.5 EBALUAZIOA.

A). Sarrera teorikoa.
B). Behaketarako tresnak.

